
അന്ധകാരത്തിലും മരണനിഴലിലും ഇരിക്കുന്നവരുടെമേലും
 നിൻെറ മഹാപ്രകാശം ഉദിപ്പൂതാക. തിരുസുവിശേഷത്തെ
 നീളെ അറിയിപ്പിച്ചു നിൻെറ വങ്ക്രിയകളെ സകല ഭാഷകളിലും
 പ്രസ്താവിപ്പാൻ തക്കവണ്ണം വഴി ഒരുക്കേണമേ. യേശു ക്രിസ്തുവി
ൻെറ നാമത്തിൽ വിശ്വസിക്കുന്നവരുടെ കൂട്ടത്തോടു ദിനമ്പ്രതി
 ആത്മാക്കളെ ചേൎക്കണമേ. എല്ലാ സഭകളിലും യേശു താൻ
 ഒരുമയുടെ കെട്ടായിരിക്കേ ഏകശരീരത്തിൽ ആവാൻ ഞങ്ങളെ
 വിളിച്ചപ്രകാരം എല്ലാവരും വിശ്വാസത്തിലും ദൈവപുത്ര
ൻെറ പരിജ്ഞാനത്തിലും ഐക്യത്തോടും തികഞ്ഞ പുരുഷ
ത്വത്തോടും ക്രിസ്തുവിൻെറ നിറവുള്ള പ്രായത്തിൻ അളവോടും
 എത്തുമാറാക്കി ഓർ ഇടയനും ഓർ ആട്ടിങ്കൂട്ടവും എന്ന വാഗ്ദ
ത്തം നിവൃത്തിച്ചു തരേണമേ. ദൈവം സകലത്തിലും സകല
വും ആകേണ്ടതിന്നു തന്നെ. ആമെൻ.     Bs. W.

ത്രിത്വനാൾ.

൧.

എന്നും സ്തുതിക്കപ്പെടേണ്ടുന്ന പരിശുദ്ധ ദൈവമേ, നിൻെറ
 സ്വഭാവത്തിൻെറ വലിയ രഹസ്യം നീ കരുണ ചെയ്തു വെളി
പ്പെടുത്തി, നീ പിതാവും പുത്രനും ആത്മാവുമായി ഏകസത്യ
ദൈവമാകുന്നു എന്നുള്ള വിശ്വാസപ്രമാണത്തെ അറിയിച്ചു ഇ
പ്രകാരം സ്വീകരിപ്പാനും ആരാധിപ്പാനും പഠിപ്പിച്ചതുകൊണ്ടു
 നിനക്കു സ്തോത്രം. ഈ ദിവ്യമായ അറിവിനെ ഞങ്ങളിൽ പാ
ലിച്ചുറപ്പിച്ചു സകല ദുർമ്മതങ്ങളിൽനിന്നും ഞങ്ങളെ കാത്തു
 രക്ഷിക്കണമേ. നിത്യദൈവമേ, നിൻെറ വാത്സല്യത്താൽ ഞ
ങ്ങളെ സൃഷ്ടിച്ചും  വീണ്ടെടുത്തും വിശൂദ്ധീകരിച്ചുംകൊണ്ടപ്രകാ
രം തന്നെ നിൻെറ സ്നേഹവും കൃപയും കൂട്ടായ്മയും ഇടവിടാതെ
 അനുഭവിപ്പിച്ചു പോരേണമേ. ഇവിടെ വിശ്വസിച്ചതിനെ ഞ
ങ്ങൾ അവിടെ കണ്ണാലെ കണ്ടു, സകല ദൂതരോടും തെരിഞ്ഞെ
ടുത്തവരോടും ഒന്നിച്ചു നിത്യ ത്രികേയദൈവമായ നിന്നെ എന്നും
 വാഴ്ത്തി സ്തുതിപ്പാൻ തക്കവണ്ണം ഒടുവിൽ ന്ൻെറ മഹത്വമുള്ള
 രാജ്യത്തിൽ ഞങ്ങളെ ചേർത്തുകൊൾകേയാവു. ആമെൻ.  W.

